MA PAULUS KA IIL
SAGEL AMA BARLKA
MA PAILIMON

Ma Paulus ka iil sagel aa rluaqga ma Pailimon i aa rleriirang i buup. I aa
buaiska ma Onisimas dai qa uaik namen a qa, be qa mit maden. Dav aip nasat de
luga ama buaiska dai rerlas tem qa men ne ma Iesus gel ma Paulus, de iav aa de
ga mat never a qa i qurli ga ve ama karabus. Baiv aa de ma Paulus ka qurl a qa re
luga ama langinka de nem ka sagel aa mam i medu qa uaik namen a qa.

Ma Paulus Ka Iil Sagel Aa Rluaqa Ma Pailimon Iv Aa
Arlem Never Aa Buaiska De Qeng Guirl A Qa

1Ngua ma Paulus, i ngua iil luqa iara ama langinka sagel ngi ma
Pailimon. I ngi dai maikka auur a rluaga. De uun i ai de uunet matna
remna gel ama Slurlka. Be iara qurli ngua ve ama karabus, i raquarli
ngul sil ne ma Iesus Kristus aa Lengi ama Atlunget bareq ama qaqet.
2De ma Timoti, i auur a rluaqa, dai qurli ge na ngua iara. De uunem
nem luqa iara ama langinka sagel ngen, ngi ne giaik ma Apia, i qi dai
auur a rluaqi. De sagel auun ak ma Akipas i luga i qe tal ama rletki ama
slurlki. De gerlka uune lil sagel lura ama qaqet per ama lautuqi i ai de
re ngingdemna de re lautu ve gia vetki. 3Ngu narliiv ama Ngemumaga, i
qa dai auut Mam, ke ne auur a Slurlka ma Iesus Kristus, dai mager iv ian
a ngimsevetki sagel ngen de mager iv ian ne tekmet iv ama uupka de a
ngen a rlan.

Ma Pailimon Dai A Arlem Peviit

4Ai de lua i aip ngu raring sagel gua Ngemumagqa, de ai de ngua tu
gua gevep sever a ngi de ngua tis gia rlenki. De ngua tagen ne ama atlu
sagel ama Ngemumagqa never a ngi. 51 raquarli, ai de ngu narli iari ama
Kristenkena rel sil sevet gia mugunes men auur a Slurlka ma Iesus. De
maikka ai de ngi rarlig ama Ngemumagqa de gerlka ngen aa qaget mai.
6 Ai de ngu raring ip ngia tu gelnas ip ngi su ama qaqet te ama Lengi ama

Atlunget. Be ne lugia ama rletki dai diiv uure riirl ne ama saikngias sevet
ma Kristus aa tekmeriirang i ama atliirang. 7Gua rluaqa, maikka ngu
narli ama uilas de gua rlan i medu ngu narli iari ra sil ba ngua sevet gia
ngimsevetki sagel ama Slurlka aa qaqget. I maikka ngi taga tekmet ba ra,
be ngi sem madlek na ra.

Ma Pailimon Aa Buaiska Ka Uaik Namen A Qa Dap Ma
Paulus Ke Narliip Ma Pailimon Ke Guirl Aa Buaiska

8-10 A revan i ngua dai gia barlka i qurl uut mene ma Kristus. I ngua
iil sevet gia buaiska ma Onisimas i murl ka uaik namen a ngi. I mager
ip ngu tekgel ngi ip ngi narligel gua lengi sever a qa. Dap kurli. I mager
ip ngu nen ngi ne gua arlem, i raquarli luqa, dai ngua mer a qa be
nguaimka na qa, be ge uas tem ngua ve ama karabus. I ngua ma Paulus
dai ngua karabus, i ngua met ma Iesus Kristus aa luqupka ip ngul sil
ne aa lengi. Be ne ma Iesus aa arlem dai ngu nen ngi ip ngi guirl ma
Onisimas.
11Mekai i ma Onisimas dai ama vuqa sagel ngi, dap sa iara dai ama
atluga bareq uun mai. 12Dai saqi ngum nem ka sagel ngi. Dap mager ip
kurli ga ge na ngua, i maikka gua arlem never a qa. Dap kurli.

13 A revan i ngu narliip kurli qa iara ip ka tat never a ngua. I mager
ip ka at gia luqupka, ip ngia raat never a ngua i qurli ngua iara ve ama
karabus. I ngu karabus i raquarli i ai de ngu su ne ma Iesus aa Lengi ama
Atlunget. 14Dap ngua tit kut gia narliip se ga. I quasik mager iv a qek ke
tegestem per a ngi ip gia arlem never a ngua. I qatikka ngi, gia tuagevep
aa. 15Ani mekai ka uaik namen a ngi se ama veluus iv aiv aa de ge guirl
dai qurli ga mas gel ngi. 16Be diip qurli qa gel ngi i quasiq ai ama buaiska
na qa, dap ka, dai sa gia rluaqa na qa. De gerlka gua rluaqa na qa. Dap
diip kurli ga mas gel ngi ip gia rluaga na qa, i ama Kristen na qa.

17Dai, ariq aip ngia tu gia gevep ai maikka gia rluaga na ngua marevan
pet ma Kristus aa rletki, dai maikka mager ip saqias ngia at ma Onisimas.
De mager ip ngi tekmet ne ama tekmeriirang sagel ka i ai de ngi tekmet
ne iirang sagel ngua i lua i ngua men sagel ngi. 18 De gerlka ariq aip ka
rekmet ne a nge ama viini sagel ngi dap kuarl ariq aip ka dinau gel ngi,
dai maikka mager ip ngi iingkana ne auun a rleniim be ngia ru gua uaik
naser aa uaik.

19-20Ngua, ma Paulus, i maikka ngua iil lunger iara ama lengi ne gua
ngerik katikka. Be ngi narli! I diip ngua, ngu guirltik lungera ama dinau,
i ma Onisimas i qa mit se nget nagel ngi. Dap guakka, i murl ngua van na
ngi re ma Kristus be qa iames na ngi. I liina i iini veviit, i ngu van a ngi,
dap diip ngi van a ngua nanaa?

I mager iv uunet dade ama Slurlka aa narliip be ngi virliit ne ama altu
sagel uun, ngu ne ma Onisimas. Be ne liina dai mager ip ngi tekmet ip

ma arlias de gua rlan. 21 Maikka ngua tu gua gqevep madlek, ai diip ngia
tit kut lunger iara gua lengi. De diip ngia tat nadem. 22De askerlka gu
iani ama lengi iini. Maikka ngua tu gua gevep ai diiv ama Ngemumagqga
ge narligel a ngen a raring. Be diip ngua iit nev ama Karabus ip ngu iit
ngu lu ngen. Taqurla be ngu narliip se ngi ip ngia ruvem ne a nge ama a
rumki ba ngua.

Ama Lengi De Dengdeng

23 Ma Epapras ka nem aa arlem sagel ngi. I qe karabus iara qe na ngua.
Ii, i qurl uun pe ama Karabus. I raquarli, ai de uunel sil ne ma Iesus
Kristus aa Lengi ama Atlunget. 24De gua rluavik, i ai de uuret matna
iara, i ma Markus, de ma Aristakas, de ma Dimas de ma Luk, dai qerlka
ngen a ra ta tagen ma’, “Altu sagel ngi.” 25De ngu raring iv ama Slurlka
ma Iesus Kristus dai aa ngimsevetki bareq a ngen mai.

Katikka Verleser Aa.

